প্রথম দিনে ১৫৩ কোটি টাকা আয়কর আদায় 

স্টাফ করেসপন্ডেন্ট
বাংলানিউজটোয়েন্টিফোর.কম 

x

[image: image1.jpg]&
ity ey

© IR BIORI





	

	



ঢাকা: জাতীয় আয়কর মেলার প্রথম দিনে সারাদেশে ১৫৩ কোটি ২০ লাখ ১ হাজার ৯৬২ টাকার আয়কর আদায় হয়েছে।

জাতীয় রাজস্ব বোর্ডের (এনবিআর) জনসংযোগ কর্মকর্মতা সৈয়দ এ মুমেন স্বাক্ষরিত এক সংবাদ বিজ্ঞপ্তিতে এ তথ্য জানানো হয়।

বিজ্ঞপ্তিতে আরও বলা হয়, মেলার প্রথম দিনে সারাদেশে আয়কর মেলায় সেবা নিয়েছেন ৫৭ হাজার ৪৭ জন করদাতা। আয়কর রিটার্ন দাখিল করেছেন ১৪ হাজার ৯৯৮ জন, ২ হাজার ৭০৫ জন করদাতা ই-টিআইএন নিবন্ধন ও ৮২৭ জন পুন‍ঃনিবন্ধন করেছেন।
 
বুধবার (১৬ সেপ্টেম্বর) রাজধানীর অফিসার্স ক্লাবে আয়কর মেলার উদ্বোধন করেন শিল্পমন্ত্রী আমির হোসেন আমু।

এ বছর দেশে প্রথমবারের মতো বিভাগীয় ও জেলা শহরের পাশাপাশি ৮৬ উপজেলায় একযোগে আয়কর মেলা উদযাপিত হচ্ছে। বিভাগীয় শহরে ৭ দিন, জেলা শহরে ৪ দিন, ২৯ উপজেলায় ২ দিন ও ৫৭ উপজেলায় ১ দিন করে মেলা উদযাপিত হবে।
 
মেলা প্রতিদিন সকাল ১০টা থেকে বিকেল ৫টা পর্যন্ত বিরতিহীনভাবে চলবে।

এর আগে গত মঙ্গলবার (১৫ সেপ্টেম্বর) জাতীয় আয়কর দিবস পালিত হয়। এবার আয়কর দিবসের প্রতিপাদ্য ছিল ‘সুখী স্বদেশ গড়তে ভাই/আয়করের বিকল্প নাই’।
